 დანართი #2

 განმარტებითი ბარათი

,,აჭარის ავტონომიური რესპუბლიკის 2014 წლის  რესპუბლიკური ბიუჯეტის 

შესახებ“ აჭარის ავტონომიური რესპუბლიკის კანონით გათვალისწინებულ აჭარის ავტონომიური რესპუბლიკის სოფლი მეურნეობის სამინისტროს 2014 წლის პროგრამასა და ქვეპროგრამებში ცვლილებების შეტანის თაობაზე
     ,,აჭარის ავტონომიური რესპუბლიკის 2014 წლის რესპუბლიკური ბიუჯე​ტის შესახებ’’ აჭარის ავტონომიური რესპუბლიკის კანონით დამტკიცებული იქნა აჭარის ავტონომიური რესპუბლიკის სოფლის მეურნეობის სამინისტროს 2014 წლის პროგრამა ,,ფერმერული მეურნეობის განვითარების ხელშეწყობა“. აღნიშნული პროგრამის განაცხადი წარდგენილი იქნა 2013 წლის დასაწყისში, შესაბამისად მიზანშეწონილია განაცხადის ფორმაში შეტანილი იქნეს ცვლილება და ,,წინა წლის შედეგებში, მ.შ. გამოწვევები“ და ,,მიმდინარე წლის შედეგებში, მ.შ გამოწვევები“ მითითებული მონაცემები შეიცვალოს არსებული მონაცემებით, კერძოდ წინა წლის შედეგებში (მ.შ. გამოწვევები) მითითებული იქნეს 2013 წელს განხორციელებული პროგრამის შედეგები (მ.შ. გამოწვევები), ხოლო მიმდინარე წლის შედეგებში (მ.შ. გამოწვევები) მითითებული იქნეს  2014 წლის პროგრამის შედეგები მ.შ. გამოწვევები.
     ,,აჭარის ავტონომიური რესპუბლიკის 2014 წლის რესპუბლიკური ბიუჯე​ტის შესახებ’’ აჭარის ავტონომიური რესპუბლიკის კანონის მე-5 თავით გათვალისწინებული ქვეპროგრამების კლასიფიკაციის კოდებით გათვალისწინებული თანმიმდევრობით ჩამოყალიბდა ,,პროგრამის განხორციელების ფინანსური გეგმის“ პუნქტში  ქვეპროგრამების დასახელებები (მე-5 და მე-6 ქვეპროგრამა) და ამასთან, შეიცვალა ქვეპროგრამის ,,სასოფლო-სამეურნეო გაერთიანებების სარეკლამო მოდელების ჩამოყალიბება და შემდგომი დანერგვის ორგანიზება“ სათაური და ჩამოყალიბდა შემდეგი რედაქციით ,,სასოფლო–სამეურნეო კოოპერატივების შემდგომი განვითარების ხელმწყობი ღონისძიებების განხორციელება“, ცვლილების კონკრეტულ საფუძველზე ქვემოთ გვექნება საუბარი.
ამასთან, ქვეპროგრამების ფარგლებში განხორციელებული შესყიდვების გათვალისწინებით,  განაცხადის ,,პროგრამის განხორციელების ფინანსური გეგმის“ პუნქტში  შეიცვალა  2014 წლის რიგი  ქვეპროგრამების საერთო ბიუჯეტები.
        სამინისტროს 2014 წლის პროგრამის ,,ფერმერული მეურნეობის განვითარების ხელშეწყობის“ ფარგლებში დამტკიცებული ქვეპროგრამები:
        ,,სასოფლო-სამეურნეო ტექნიკით ფერმერთა უზრუნველყოფის ხელშეწყობის” ქვეპროგრამის ბიუჯეტი განისაზღვრა 1 300 000 ლარით. ქვეპროგრამის განხორციელების მიზნით, სამინისტროს მიერ გამოცხადებული იქნა ელექტრონულ ტენდერები. აღნიშნული ელექტრონული ტენდერების ფარგლებში 10 ერთეული მრავალფუნქციური მოტობლოკის შესყიდვისთან დაკავშირებით  (SPA-140001171) 2014 წლის 28 თებერვალს გაფორმდა სახელმწიფო შესყიდვის შესახებ ხელშეკრულება ღირებულებით - 34 780 ლარი (ეკონომია: 5220 ლარი); 20 ერთეული მრავალფუნქციური მოტობლოკის შესყიდვასთან დაკავშირებით (SPA140001169)  2014  წლის 28 თებერვალს გაფორმდა ხელშეკრულება, ღირებულებით - 78  400  ლარი (ეკონომია: - 1600 ლარი). ხოლო 80  ერთეული მრავალფუნქციური მოტობლოკისა (SPA140001168) და 250 ერთეული მრავალფუნქციური მოტობლოკის (SPA140001167) შესყიდვასთან დაკავშირებით სახელმწიფო შესყიდვების პროცედურები შეჩერებული იქნა სსიპ - კონკურენციისა და სახელმწიფო შესყიდვების სააგენტოს დავების განმხილველ საბჭოში შესყიდვებში მონაწილე პრეტენდენთა მიერ წარდგენილი საჩივრის გამო. ამასთან,შესყიდვის პროცედურის გაგრძელება და გამარჯვებულთან ხელშეკრულების გაფორმება შეუძლებელია დავების განმხილველი საბჭოს გადაწყვეტილების გამოტანამდე.
         ზემოთაღნიშნულიდან გამომდინარე, ქვეპროგრამის ფარგლებში სახელმწიფო შესყიდვების განხორციელებით წარმოქმნილი ეკონომიის გათვალისწინებით, რომელიც ამ ეტაპზე ჯამში შეადგენს 6820 ლარს,  მიზანშეწონილია ქვეპროგრამით გათვალიწინებული 10 და 20 ერთეული მრავალფუნქციური მოტობლოკების ერთეულის ფასი და ქვეპროგრამის საერთო ბიუჯეტი დაყვანილი იქნეს სამინისტროს მიერ გაფორმებული ხელშეკრულებებით გათვალისწინებულ თანხაზე. ასევე, განხორციელებული შესყიდვების გათვალისწინებით ,,ქვეპროგრამის აღწერის“ პუნქტის შესაბამის ცხრილში 10 და 20 ერთეული მრავალფუნქციური მოტობლოკის ძრავის მაქსიმალურ სიმძლავრედ ნაცვლად ,,არანაკლებ 6 ცხძ“ მითითებული იქნეს ,,7 ცხძ“.     

           ასევე,  იმის გათვალისწინებით, რომ 80  და 250  ერთეული მრავალფუნქციური მოტობლოკის შესყიდვასთან დაკავშირებით სახელმწიფო შესყიდვების პროცედურები შეჩერებულია, მიზანშეწონილია ,,ქვეპროგრამის განხორციელების დროით გეგმაში“ შეტანილი იქნეს ცვლილება და  ქვეპროგრამით გათვალისწინებული მრავალფუნქციური მოტობლოკების სახელმწიფო შესყიდვების განხორციელებისა და გამარჯვებულ ფირმასთან ხელშეკრულების გაფორმების ვადად პირველ კვარტალთან ერთად, მითითებული იქნეს მეორე კვარტალიც.
          ვინაიდან ქვეპროგრამით გათვალისწინებული მრავალფუნქციური მოტობლოკების აგრეგატები და ერთეულის ღირებულება განსხვავებულია, შესაბამისად ელექტრონული ტენდერები გამოცხადდა და ხელეკრულებები გაფორმდა ცალ-ცალკე. ამდენად, მიზანშეწონილია   ,,ქვეპროგრამის განხორციელების დროითი გეგმის“  პირველ გრაფაში ,,სახელმწიფო შესყიდვების განხორციელება და გამარჯვებულ ფირმასთან   ხელშეკრულების გაფორმების“ ნაცვლად მითითებული იქნეს ,,სახელმწიფო შესყიდვების განხორციელება და  გამარჯვებულ ფირმ(ებ)ასთან   ხელშეკრულებ(ებ)ის გაფორმება“.
       ასევე, ქვეპროგრამაში განხორციელდა სხვა ტექნიკური ხასიათის ცვლილებები (მაგ. შენიშვნაში).
,,სასათბურე კონსტრუქციებით ფერმერთა უზრუნველყოფის ხელშეწყობა“ ქვეპროგრამის  ბიუჯეტი განისაზღვრა - 500 000 ლარით. ქვეპროგრამის განხორციელების მიზნით, სამინისტროს მიერ გამოცხადებულ ელექტრონულ ტენდერში (SPA140000511) გამარჯვებულთან 2014 წლის 19 თებერვალს გაფორმდა სახელმწიფო შესყიდვეის შესახებ ხელშეკრულება, ღირებულებით 466 450 ლარი. აღნიშნული ქვეპროგრამის ფარგლებში სახელმწიფო შესყიდვების განხორციელებით წარმოქმნილი ეკონომიის გათვალისწინებით, რომელიც შეადგენს 33 550 ლარს,  მიზანშეწონილია ქვეპროგრამით გათვალიწინებული 250  ერთეული სასათბურე კონსტრუქციის ერთეულის ფასი და ქვეპროგრამის საერთო ბიუჯეტი დაყვანილი იქნეს სამინისტროს მიერ გაფორმებული ხელშეკრულებით გათვალისწინებულ თანხაზე.
          ,,მრავალწლიანი ხეხილოვანი კულტურების ნერგებით ფერმერთა უზრუნველყოფის ხელშეწყობა“ ქვეპროგრამის ბიუჯეტი განისაზღვრა 250 000 ლარით. ქვეპროგრამის შესაბამისად აღნიშნული თანხით დაიგეგმა მრავალწლიანი ნერგების შესყიდვა: 8000 ცალი კაკლის ნერგი, ბიუჯეტი - 120 000 ლარი; 3500 ცალი სუბტროპიკული ხურმის ნერგი, ბიუჯეტი - 14 000 ლარი;  13 750 ცალი მოცვის ნერგი, ბიუჯეტი - 110 000 ლარი; 2000 ძირი აქტინიდიის (კივი) ნერგი, ბიუჯეტი -  6000 ლარი.
         ქვეპროგრამის განხორციელების მიზნით, სამინისტროს მიერ გამოცხადებული იქნა ელექტრონულ ტენდერები. აღნიშნული ელექტრონული ტენდერების ფარგლებში 8000 ცალი კაკლის ნერგის  შესყიდვისთან დაკავშირებით  (SPA-140002336) 2014 წლის 7  მარტს  გაფორმდა სახელმწიფო შესყიდვის შესახებ ხელშეკრულება ღირებულებით - 56 996 ლარი (ეკონომია: 63 004 ლარი); 3500 ცალი სუბტროპიკული ხურმის ნერგის შესყიდვასთან დაკავშირებით (SPA-140002335)  2014 წლის 4 მარტს გაფორმდა ხელშეკრულება, ღირებულებით - 14 000 ლარი. 13 750 ცალი მოცვის ნერგის  შესყიდვასთან დაკავშირებით (SPA-140002334)  2014  წლის 5  მარტს გაფორმდა ხელშეკრულება, ღირებულებით - 75 625 ლარი (ეკონომია: 34 375 ლარი). 2000 ძირი აქტინიდიის (კივი) ნერგის შესყიდვასთან დაკავშირებით (SPA-140002333)  2014  წლის 4 მარტს გაფორმდა ხელშეკრულება, ღირებულებით - 6 000 ლარი.
         ზემოთაღნიშნულიდან გამომდინარე ქვეპროგრამის ფარგლებში სახელმწიფო შესყიდვების განხორციელებით წარმოქმნილი ეკონომიის გათვალისწინებით, რომელიც შეადგენს 97 379 ლარს, მიზანშეწონილია ქვეპროგრამით გათვალიწინებული ნერგების ერთეულის ფასი და ქვეპროგრამის საერთო ბიუჯეტი დაყვანილი იქნეს სამინისტროს მიერ გაფორმებული ხელშეკრულებებით გათვალისწინებულ თანხაზე.


  ვინაიდან, აგროწესების მიხედვით ნერგების რგვა მიზანშეწონილია ადრე გაზაფხულზე, ამასთან, ქვეპროგრამით გათვალისწინებული სახელმწიფო შესყიდვის პროცედურები დასრულდა დროულად, მიზანშეწონილია ,,ქვეპროგრამის განხორციელების დროით გეგმაში“ ნერგების მოწოდებისა და ფერმერებზე გადაცემის ვადად მითითებული იქნას პირველი კვარტალიც.

          ვინაიდან, ქვეპროგრამით გათვალისწინებული ნერგების სახეობები და ღირებულება განსხვავებულია, შესაბამისად ელექტრონული ტენდერები გამოცხადდა და ხელეკრულებები გაფორმდა ცალ-ცალკე. ამდენად, მიზანშეწონილია ,,ქვეპროგრამის განხორციელების დროით გეგმის“ პირველ გრაფაში ,,სახელმწიფო შესყიდვების განხორციელება და  გამარჯვებულ ფირმასთან   ხელშეკრულების გაფორმების“ ნაცვლად მითითებული იქნეს ,,სახელმწიფო შესყიდვების განხორციელება და  გამარჯვებულ(ებ)თან   ხელშეკრულებ(ებ)ის გაფორმება“.

ასევე ქვეპროგრამაში განხორციელდა სხვა ტექნიკური ხასიათის ცვლილებები (მაგ. ,,ქვეპროგრამის აღწერის“ ცხრილის დასახელება, ,,ქვეპროგრამის განხორციელების დროითი გეგმის“ ღონისძიებების მე-3 გრაფა).

       ,,მეფუტკრეობის განვითარების ხელშეწყობის“ - ,,ქვეპროგრამის განხორციელების დროითი გეგმის“ მიხედვით სახელმწიფო  შესყიდვების განხორციელებისა და გამარჯვებულ ფირმასთან ხელშეკრულების გაფორმების ვადად მითითებულია  პირველი კვარტალი. ქვეპროგრამის ფარგლებში გათვალისწინებული 30 ერთეული თაფლის საწური ციბრუტის შესყიდვის მიზნით სამინისტროს მიერ გამოცხადებულ ელექტრონული ტენდერის (SPA140002205) პროცედურები შეჩერებული იქნა სსიპ - კონკურენციისა და სახელმწიფო შესყიდვების სააგენტოს დავების განმხილველ საბჭოში შესყიდვებში მონაწილე პრეტენდენტის მიერ წარდგენილი საჩივრის გამო და დავების განმხილველი საბჭოს გადაწყვეტილების გამოტანამდე შუძლებელია  შესყიდვის პროცედურის გაგრძელება. ამდენად, მიზანშეწონილია ქვეპროგრამის განხორციელების დროით გეგმაში შეტანილი იქნეს ცვლილება და ქვეპროგრამით გათვალისწინებული საქონლის სახელმწიფო შესყიდვების განხორციელებისა და გამარჯვებულ ფირმასთან ხელშეკრულების გაფორმების ვადად მითითებული იქნეს მეორე კვარტალიც.
          ვინაიდან, ქვეპროგრამით გათვალისწინებული ფუტკრის სკებისა და თაფლის საწური-ციბრუტის ღირებულება განსხვავებულია, შესაბამისად ელექტრონული ტენდერები გამოცხადდა და ხელშეკრულებები გაფორმდება ცალ-ცალკე, ამდენად, მიზანშეწონილია   ,,ქვეპროგრამის განხორციელების დროით გეგმის“ პირველ გრაფაში ,,სახელმწიფო შესყიდვების განხორციელება და  გამარჯვებულ ფირმასთან   ხელშეკრულების გაფორმების“ ნაცვლად მითითებული იქნეს ,,სახელმწიფო შესყიდვების განხორციელება და  გამარჯვებულ ფირმ(ებ)ასთან   ხელშეკრულებ(ებ)ის გაფორმება“.
         ასევე, ქვეპროგრამაში განხორციელდა სხვა ტექნიკური ხასიათის ცვლილებები (მაგ. ,,ქვეპროგრამის აღწერის“ ცხრილის დასახელება, ,,ქვეპროგრამის განხორციელების დროითი გეგმის“ ღონისძიებების პირველი და მე-2 გრაფა).

       წარმოდგენილი ცვლილების პროექტი ასევე, ითვალისწინებს ,,სასოფლო–სამეურნეო გაერთიანებების სარეკლამო მოდელების ჩამოყალიბება და შემდგომი დანერგვის ორგანიზება“ ქვეპროგრამის სათაურის ცვლილებას და ქვეპროგრამის ახალი რედაქციით ჩამოყალიბებას, კერძოდ           ქვეპროგრამა – ,,სასოფლო-სამეურნეო გაერთიანებების  სარეკლამო მოდელების ჩამოყალიბება და  შემდგომი დანერგვის ორგანიზება“ ასიგნება 80 000 ლარი, ითვალისწინებდა სასოფლო-სამეურნეო გაერთიანებების აპრობირებული მოდელების ტირაჟირებას, დაინტერესებული მოსახლეობის ნებაყოფილობითი ჩართვის მასშტაბების გაფართოებას, სასოფლო–სამეურნეო გაერთიანებების საპილოტე სარეკლამო მოდელების შექმნას. ვინაიდან, გასულ წელს მიღებული იქნა კანონი ,,სასოფლო–სამეურნეო კოოპერატივების შესახებ“, რომელიც ხელს შეუწყობს ახალი კოოპერატივების ჩამოყალიბებას, ამიტომ მიზანშეწონილია განხორციელდეს     ქვეპროგრამა ,,სასოფლო-სამეურნეო კოოპერატივების შემდგომი განვითარების ხელშემწყობი ღონისძიებების განხორციელება“. ქვეპროგრამის ფარგლებში გათვალისწინებული იქნება სასოფლო–სამეურნეო კოოპერატივების ფუნქციონირების ხელშეწყობისათვის საწარმოო და ტექნოლოგიური სიახლეების დანერგვის ხელშეწყობა,  კერძოდ   სამრეწველო ბაღების  გაშენება, ციტრუსის მობილური  დამხარისხებელი ხაზებით   და  თხილის მობილური გამრჩევი  დანადგარებით  სასოფლო–სამეურნეო კოოპერატივების  უზრუნველყოფა,  რაც სტიმულს მისცემს კოოპერირების სიკეთით მოსახლეობის ფართო მასების სტიმულირებას. აღნიშნულიდან გამომდინარე საჭიროა ქვეპროგრამის ბიუჯეტი გაიზარდოს + 35000 ლარით.  
     ,,ფერმერთა ნაკვეთებზე ნიადაგის ნაყოფიერების დონის ამაღლების მიზნით ქიმიური მელიორაციის ღონისძიებების გამოყენება“ – ქვეპროგრამის ბიუჯეტი განისაზღვრა - 650 000 ლარით. ქვეპროგრამის განხორციელების მიზნით, სამინისტროს მიერ გამოცხადებულ ელექტრონულ ტენდერში (SPA-140001784) გამარჯვებულთან 2014 წლის 27 თებერვალს გაფორმდა სახელმწიფო შესყიდვების შესახებ ხელშეკრულება, ღირებულებით 632 000 ლარი. ქვეპროგრამის ფარგლებში სახელმწიფო შესყიდვების განხორციელებით წარმოქმნილი ეკონომიის გათვალისწინებით, რომელიც შეადგენს 18 000 ლარს,  მიზანშეწონილია ქვეპროგრამით გათვალიწინებული 8000 ტონა დეფეკაციური ტალახის ერთეულის ფასი და ქვეპროგრამის საერთო ბიუჯეტი დაყვანილი იქნეს სამინისტროს მიერ გაფორმებული ხელშეკრულებით გათვალისწინებულ თანხაზე.

        აღნიშნული  ქვეპროგრამის მიზანია მაღალ მჟავიანი ნიადაგების ნაყოფიერების აღდგენა აჭარის ავტონომიურ რესპუბლიკის ტენიანი სუბტროპიკული ზონისა და სხვა ქვეზონებში. შესაბამისად, მიზანშეწონილია ქვეპროგრამის აღწერის ნაწილში მითითებული იქნეს კონკრეტული ტერიტორიული ერთეულები (ქ. ბათუმი, ქობულეთის, ხელვაჩაურისა და ქედის მუნიციპალიტეტი), სადაც მოხდება დეფეკაციური ტალახის გადაცემა. ამასთან, ვინაიდან ქვეპროგრამით გათვალისწინებული სახელმწიფო შესყიდვის პროცედურები დასრულდა დროულად, ასევე აგროწესების მიხედვით დეფეკაციური ტალახის შეტანა შესაძლებელია ადრე გაზაფხულიდან, მიზანშეწონილია ,,ქვეპროგრამის განხორციელების დროით გეგმაში“ დეფეკაციური ტალახის მოწოდებისა და ფერმერებზე გადაცემის ვადად მითითებული იქნას პირველი კვარტალიც.
,,აჭარის ავტონომიური რესპუბლიკის 2014 წლის  რესპუბლიკური ბიუჯეტის 

შესახებ“ აჭარის ავტონომიური რესპუბლიკის კანონით გათვალისწინებულ აჭარის ავტონომიური რესპუბლიკის სოფლი მეურნეობის სამინისტროს 2014 წლის– ,,ლაბორატორიული კვლევითი მომსახურების მიწოდება და მართვა’’ პროგრამაში– ცვლილებების შეტანის თაობაზე
     ,,აჭარის ავტონომიური რესპუბლიკის 2014 წლის რესპუბლიკური ბიუჯე​ტის შესახებ’’ აჭარის ავტონომიური რესპუბლიკის კანონით დამტკიცებული იქნა აჭარის ავტონომიური რესპუბლიკის სოფლის მეურნეობის სამინისტროს 2014 წლის პროგრამა  – ,,ლაბორატორიული კვლევითი მომსახურების მიწოდება და მართვა’’. აღნიშნული პროგრამის განაცხადი წარდგენილი იქნა 2013 წლის დასაწყისში, შესაბამისად მიზანშეწონილია განაცხადის ფორმაში შეტანილი იქნეს ცვლილება და ,,წინა წლის შედეგებში, მ.შ. გამოწვევები“ და ,,მიმდინარე წლის შედეგებში, მ.შ გამოწვევები“ მითითებული მონაცემები შეიცვალოს არსებული მონაცემებით, კერძოდ წინა წლის შედეგებში (მ.შ. გამოწვევები) მითითებული იქნეს 2013 წელს განხორციელებული პროგრამის შედეგები (მ.შ. გამოწვევები), ხოლო მიმდინარე წლის შედეგებში (მ.შ. გამოწვევები) მითითებული იქნეს  2014 წლის პროგრამის შედეგები მ.შ. გამოწვევები.

ამასთან, პროგრამების ფარგლებში საკუთარი შემოსავლების ზრდის გათვალისწინებით, განაცხადის ,,პროგრამის მთლიანი ბიუჯეტი’’ და ,,პროგრამის განხორციელების ფინანსური გეგმის“ პუნქტებში  შეიცვალა  2014 წლის საერთო ბიუჯეტები. ასევე პროგრამებში ,,პროგრამის მთლიანი ბიუჯეტი’’ დაემატა ქვეპუნქტი  – ნაშთი წლის დასაწყისში. 
